
സിദ്ധാർത്ഥന്റെ മരണം

ചോദ്യം ഉത്തരം

ശ്രീമതി ഉമ തോമസ്
ശ്രീമതി ജെ ചിഞ്ചുറാണി

(മൃഗസംരക്ഷണ-ക്ഷീരവികസന വകുപ്പ് മന്ത്രി)

(എ)
പൂക്കോട് വെറ്റിനറി കോളേജിൽ
വിദ്യാർത്ഥിയായിരുന്ന സിദ്ധാർത്ഥന്റെ

മരണത്തിലേക്ക് നയിച്ച സംഭവങ്ങളിൽ ഉന്നത
വിദ്യാഭ്യാസ വകുപ്പ് അന്വേഷണം നടത്തിയിട്ടുണ്ടോ;
ആയതിന്റെ റിപ്പോർട്ട് സമർപ്പിച്ചിട്ടുണ്ടോ,
കണ്ടെത്തലുകൾ എന്തൊക്കെയായിരുന്നു; പ്രസ്തുത
കണ്ടെത്തലുകളുടെ അടിസ്ഥാനത്തിൽ എന്തൊക്കെ
നടപടികൾ സ്വീകരിച്ചിട്ടുണ്ട്; റിപ്പോർട്ടിന്റെ പകർപ്പ്
ലഭ്യമാക്കുമോ;

(എ) പൂക്കോട് വെറ്ററിനറി കോളേജിൽ

വിദ്യാർത്ഥിയായിരുന്ന സിദ്ധാർത്ഥന്റെ മരണവുമായി
ബന്ധപ്പെട്ട വിഷയം മൃഗസംരക്ഷണ വകുപ്പുമായി
ബന്ധപ്പെട്ടതായതിനാല്‍ ഉന്നത വിദ്യാഭ്യാസ വകുപ്പ്‌
യാതൊരു അന്വേഷണവും നടത്തിയിട്ടില്ല.

എന്നാല്‍ സര്‍വകലാശാല തലത്തില്‍ 06.03.2024
ന് ഒരു അന്വേഷണ കമ്മിറ്റി രൂപീകരിച്ചിരുന്നു. പ്രസ്തുത
കമ്മിറ്റി അന്വേഷണം പൂര്‍ത്തിയാക്കി

സര്‍വകലാശാലയുടെ സ്റ്റാറ്റ്യൂട്ടിലെ വ്യവസ്ഥകള്‍

പ്രകാരം തുടര്‍നടപടികള്‍ സ്വീകരിച്ചു വരുന്നു.

(ബി) സംഭവുമായി ബന്ധപ്പെട്ട് ആന്റി റാഗിങ്ങ് സെൽ
അന്വേഷണം നടത്തിയിട്ടുണ്ടെങ്കിൽ കണ്ടെത്തലുകൾ

എന്തൊക്കെയായിരുന്നു; പ്രസ്തുത കണ്ടെത്തലുകളുടെ

അടിസ്ഥാനത്തിൽ എന്തൊക്കെ നടപടികൾ
സ്വീകരിച്ചിട്ടുണ്ട്; റിപ്പോർട്ടിന്റെ പകർപ്പ്
ലഭ്യമാക്കാമോ?

(ബി) പൂക്കോട് വെറ്ററിനറി കോളേജിലെ വിദ്യാർത്ഥി,
സിദ്ധാർത്ഥൻ.ജെ.എസ് റാഗിങിനെ തുടർന്ന് തൂങ്ങി
മരിച്ച നിലയിൽ കാണപ്പെട്ട സംഭവത്തിൽ കോളേജ്
തലത്തിൽ ആന്റി റാഗിംങ് സ്ക്വാഡ് അന്വേഷണം
നടത്തി 01.03.2024 തീയ്യതിയിൽ ഇടക്കാല

റിപ്പോർട്ടും 22.03.2024 തീയതിയിൽ അന്തിമ

റിപ്പോർട്ടും ആന്റി റാഗിങ് കമ്മിറ്റി മുമ്പാകെ

സമർപ്പിക്കുകയും ആയത് യഥാക്രമം 01.03.2024,
22.05.2024 തീയതികളിൽ നടന്ന ആന്റി റാഗിങ്
മീറ്റിംഗുകളിൽ അംഗീകരിക്കുകയും തുടർ നടപടികൾ
സ്വീകരിക്കുകയും ചെയ്തിട്ടുണ്ട്.

കുറ്റക്കാരാണെന്ന് കണ്ടെത്തിയിട്ടുളള

വിദ്യാർത്ഥികൾക്കെതിരെ യു.ജി.സി-യുടെ ആന്റി

റാഗിങ് റെഗുലേഷൻസ് 2009 പ്രകാരമുളള

നടപടികൾ സ്വീകരിച്ചിട്ടുണ്ട്. ഇത്തരം സംഭവങ്ങൾ
ആവർത്തിക്കാതിരിക്കുവാനുളള മുൻകരുതലുകൾ

സ്വീകരിച്ചിട്ടുണ്ട്. കൂടാതെ, ഈ വിഷയത്തിൽ

കോളേജ് അധികൃതർക്ക് വീഴ്ച സംഭവിച്ചിട്ടുണ്ടോയെന്ന്
പരിശോധിക്കുന്നതിനായി സർവ്വകലാശാല

തലത്തിൽ അന്വേഷണം നടക്കുന്നുണ്ട്.

പ്രസ്തുത റിപ്പോർട്ടിന്റെ പകർപ്പ് അനുബന്ധമായി

ചേർക്കുന്നു.

സെക്ഷൻ ഓഫീസർ

